
Udhëzime për etikën editoriale
Hyrje

Udhëzimet e mëposhtme janë rezultat i dy kurseve të organizuara nga Media Centar e Sarajevos në 2006 dhe 2008. Kurset përfshinin sesione në klasë si edhe sesione të të mësuarit në distancë. Pjesëmarrësit u zgjodhën nga sponsorët e projektit, SEENPM, nga South Eastern European Network for the Professionalization of the Media and përfaqësonin 12 vende të rajonit.

Udhëzimet janë konceptuar nga pjesëmarrësit, të cilët bënë të ditur se kanë shqyrtuar praktikat më të mira në pjesë të ndryshme të botës dhe t’i kenë përshtatur parimet themelore me kushtet e rajonit. Qëllimi ka qenë t’u jepen gazetarëve mjete për t’u orientuar në morinë e problemeve komplekse etike dhe për të prodhuar një gazetari solide që të jetë në gjende të ndikojë mbi debatin publik. 

Udhëzimet e mëposhtme, të cilat përfshijnë saktësinë, diversitetin, shijen, maturinë, sulmet, ndershmërinë, privatësinë, mirëkuptimin dhe angazhojnë audiencën, mbështeten mbi parimet themelore të çdo gazetarie që janë balanca, paanshmëria, integriteti dhe pavarësia.
Balanca dhe paanshmëria
Paanshmëria është thelbësore nëse media dëshiron të fitojë besimin e audiencës.

Përmbajtja duhet të:

● reflektojë të gjitha anët e rëndësishme, atëhere kur është e mundur, të një lajmi

●nëse nuk është e mundur të sigurohet një balancë për çdo artikull, mbulimi i lajmit duhet të jetë i balancuar në kohë
● të përfaqësojë pikëpamje të ndryshme në mënyrë të ndershme, në një mënyrë të paanshme dhe të balancuar

● ta bëjë audiencën të aftë të nxjerrë vetë konkluzionet të bazuar mbi fakte

● të bëjë një dallim të qartë midis infomacionit faktik dhe opinionit

Gazetarët duhet të:

● sigurojnë një spektër të gjerë pikëpamjesh dhe të përfshijnë zëra të rëndësishëm në mënyrë që t’u sigurohet hapësirë të gjitha opinioneve
● të mbajnë një distancë profesionale nga tematika në shqyrtim; pikëpamjet personale të autorit nuk duhet të vihen në pah gjatë raportimit

● të jenë të gatshëm të japin një pikëpamje të vetme, por të jenë në gjendje të shpjegojnë përse argumentet e të dyja palëve nuk mund të pasqyrohen

● kur një lajm nuk përfshin pikëpamjen tjetër, atëhere gazetari e ka për detyrë të tregojë se kur do të pasqyrohet ajo

Integriteti dhe pavarësia 

Një media duhet të ketë një integritet dhe pavarësi editoriale që t’i shërbejë plotësisht audiencës së saj. Ata që merren me organet e medias duhet të jenë të ndërgjegjshëm se vendimet editoriale nuk do të ndikohen nga presioni politik apo komercial, ose nga interesat personale.
● t’i rezistohet çdo ndikimi nga palë të interesuara dhe të punohet në bazë të standarteve profesionale

● të mos pranohen asnjëherë dhurata, favore ose para me qëllim që të pasqyrohet një lajm në një mënyrë të tillë siç do t’i pëlqente një pale të interesuar

● të shmangen konfliktet e interesit, për shembull një gazetar nuk duhet të mbulojë një lajm për një kompani tek e cila ai ka një interes

● të jetë transparent rreth të gjitha mënyrave të mbledhjes së informacionit, ndërkohë që duhet të garantohet mbrojtja e burimeve të informacionit kur është e nevojshme

● të pranohen gabimet dhe të sigurohet ndreqja e tyre

● duhet që gjithmonë t’i referohesh informacionit origjinal kur citohen deklarata zyrtare ose kur jepen deklarata për shtyp- materiale të tilla duhet të vihen në faqen e internetit të organit të medias, pasi merret leja përkatëse

● mos lejo që puna jote të kthehet në një vegël për manipulim- duhet të jesh gjithmonë i vëmendshëm ndaj përpjekjeve për manipulim

● duhet të bëni kujdes që lajmet që botohen të mos jenë të lidhura me interesa bisnesi të pronarëve të mediave ose të çdo personi tjetër të përfshirë në kompani
● mos shfrytëzo pozitën tënde profesionale me qëllim të fitimit të prestigjit apo të influencës personale

● duhet t’i rezistosh censurës, si asaj personale ashtu edhe asaj të imponuar nga të tjerët

● duhet t’i rezistosh presionit dhe influencës nga çdo department i organit të medias tuaj, përfshirë këtu atë të reklamës, marketingut apo të marrëdhënieve me publikun

● duhet të shmangësh manipulimin dhe influencimin nga aksionerët e organit të medias tuaj
● duhet të ruash pavarësinë nga autoritetet publike dhe bisneset

● mos lejo kurrë gazetarinë tënde të përdoret si vegël propagande

● nëse raportoni lajme mbi ndokënd në kompaninë tuaj mediatike duhet të pohoni në mënyrë të qartë marrëdhënien tuaj me të
● kurrë mos shfrytëzo lajmet me qëllim rritjen e të ardhurave të reklamave

● asnjëherë mos përfshi materiale marketimi në lajmet tuaja

● çdo referencë marketimi në lajmin tuaj duhet të bëhet e qartë në mënyrë që publiku të mos mendojë se ajo që po lexojnë është një raportim i pavarur lajmi

● përfshini informacione mbi kompanitë dhe prodhimet e tyre vetëm nëse është shumë e rëndësishme për debatin publik dhe nëse ka një interes publik
● përfshini informacione mbi dobitë dhe rreziqet e produkteve dhe shërbimeve të caktuara vetëm nëse jeni në gjendje të mbështesni qëllimet tuaja me dokumenta zyrtare ose nëpërmjet investigimit
● administratorët e mediave duhet të garantojnë që gazetarët të paguhen me rroga të përshtatshme dhe të punojnë në kushte të mira pune në mënyrë që të zvogëlojnë mundësitë e të korruptuarit

● rregullimi dhe vetrregullimi në media është i nevojshëm për të hartuar udhëzimet mbi marrëdhëniet profesionale midis medias dhe audiencës

Saktësia
Përhapja e informacioneve false dhe të pasakta mund të dëmtojnë kredibilitetin tuaj dhe të medias për të cilën punoni. Saktësia është gjithmonë më e rëndësishme se sa shpejtësia e raportimit të lajmit. Eshtë më mirë të jesh i dyti dhe ta marrësh lajmin e saktë se sa të jesh i pari dhe ta marrësh atë gabim.
Shkurtimisht për saktësinë

● raportimi duhet të jetë i vërtetë, i mbështetur mbi verifikime dhe prova

● zërat nuk janë lajme- ato nuk kanë asnjë rëndësi si lajm, përveçse të stimulojnë gazetarin të investigojë problemin në fjalë
● lajmet në titujt e kopertinës së gazetës dhe përmbledhjet e tyre duhet të pasqyrojnë fakte

● kontrolloni me kujdes çdo informacion përpara botimit- rikontrollo në rast dyshimi
● duhet të jesh i ndershëm në lidhje me atë që nuk di mbi shkaqet ose pasojat e ngjarjes

● asnjerë mos boto hamendësime; nëse keni një dyshim mbi diçka që mund të ketë ndodhur ju duhet ta investigoni plotësisht dhe të kontrolloni të gjitha faktet përpara se ta botoni

● redaktorët duhet t’i kontrollojnë tërësisht të gjitha lajmet në mënyrë që të sigurohen se ato janë të sakta

● duhet gjeneruar një kulture e shëndetshme e cila i kontrollon faktet nëpërmjet të referuarit

● gjithmonë duhet kërkuar konfimimi i fakteve nëpërmjet dy burimeve; në rast se nuk keni qenë vetë dëshmitar (burim i dorës së parë); nëse informacioni bazohet mbi një burim atëhere ai duhet bërë i qartë

● sigurohuni që burimet tuaja janë të bazuara mbi të dhëna dhe jo mbi zëra

● është gjithmonë më mirë të jeni në kontakt direkt me burimin tuaj, fizikisht ose me telefon, se sa me email
● përdorni burime anonime vetëm në rrethana të jashtëzakonshme dhe vetëm pasi të bindeni për autenticitetin dhe vlefshmërinë e tyre
● përdorni burimet tuaja për të sqaruar probleme të ndërlikuara ligjore, politike ose ekonomike me qëllim që të siguroheni se e dini se për çfarë po shkruani dhe ta paraqisni atë në mënyrë të qartë dhe me një gjuhë konçize
● kur bëhen ndreqje gabimesh, informacioni fillestar duhet të vihet në versionin online (përjashtim bëjnë këtu rastet kur informacioni është ligjërisht i ndaluar)- çdo ndryshim duhet të shënohet në mënyrë të qartë, në mënyrë që ata që e lexojnë artikullin t’i njohin të dyja versionet

● ndreqjet e gabimeve që përfshijnë materiale ligjërisht të ndaluara nuk duhet të vihen online

● në rrethana të caktuara, kur njihen gabimet e bëra në lajme, është me vend të kërkohet falje
● të gjitha gabimet duhet të pranohen dhe të ndreqen sa më shpejt të jetë e mundur

● gjithmonë duhet të mbani parasysh se interneti është një arkiv dhe ka efekte të shumëfishta mbi botimin

● edhe në rast se informacioni vjen nga një website i sigurtë duhet të siguroheni të keni burimet tuaja të lajmeve sepse websitet mund të kopjohen dhe adresat e internetit (url) mund të fshihen
● përdorni gjithmonë citime në kontekstin në të cilin janë bërë

● kur përkthehet një citim duhet të përpiqeni të merrni një përkthim të saktë

● duhet shmangur çdo formë interpretimi

● të gjitha citimet duhet t’i atribuohen personit të referuar dhe të merren si fakte të verifikuara

Edhe më tej mbi saktësinë
Saktësia është një vlerë qëndrore e editorialit. Të gjitha informacionet që i jepen publikut duhet të jenë të sakta, të ndershme dhe të hapura. Duhet të jepen në një gjuhë të qartë dhe precise, jo me hamendësime të pathemelta. Me qëllim që të merret një informacion i saktë, gazetarët duhet që gjithmonë të kontrollojnë me kujdes përçara se të botojnë ne mënyrë që të jenë të sigurtë se informacioni do të jetë i vlefshëm. Ata duhet t’u referohen, të paktën, dy burimeve të pavarura dhe çdo burim duhet të trajtohet me sy kritik. Përdorni burime të dorës së pare çdoherë që kjo është e mundur.
Besueshmëria e burimeve

Gazetarët duhet të jenë të gatshëm të pranojnë informacione nga çdo burim, por gjithmonë do të jetë vetë vendimi i gazetarit që do të vendosë se cili informacion duhet marrë parasysh dhe cili jo. Burimet duhet të kontrollohen gjithmonë, veçanërisht kur kanë të bëjnë me burime të dorës së parë, të cilat nuk janë shfrytëzuar më parë. Kjo mund të bëhet nëpërmjet bisedave telefonike, ose me takime me njerëzit që kanë dhënë informacionin. Megjithatë, kjo nuk duhet bërë asnjëherë nëpërmjet email, apo ndonjë forme tjetër të komunikimit virtual, me përjashtim të rastit kur kjo është një mënyrë e pakundërshtueshme për të verifikuar identitetin e burimit dhe të informacionit që ai jep. Kur një gazetar merr një informacion të dyshimtë, atëhere duhet gjendur një burim tjetër i cili ose ta provojë ose ta përgënjeshtrojë këtë informacion. Puna me burimet e informacionit, si në çdo hap tjetër të gazetarisë, kërkon kohë dhe durim.
Burime anonime

Të gjitha burimet e informacionit, ato për të cilat gazetari është i bindur se janë të vlefshme, duhet t’u bëhen të ditura lexuesve, me përjashtim të rasteve kur burimet vetë kërkojnë të mbeten anonimë. 

Zërat

Zërat nuk janë një arsye e vlefshme për të shkruar një artikull. Gazetarët duhet gjithmonë të merren me fakte. Çdo zë i marë nga ndonjë pjesëtar i stafit editorial duhet të konsiderohet si një informacion i dyshimtë dhe duhet trajtuar si i tillë. Zërat mund të jenë të vlefshëm si kryeradhë artikujsh vetëm nëse, pasi të jenë kontrolluar, ata dalin se janë lajme të vërteta. Gjithësesi, përderisa nuk arrihet në këtë pike ato duhet të trajtohen si zëra dhe jo si fakte. Në përgjithësi, gazetarët nuk duhet të botojnë ose të përhapin zëra.

Ndreqja e gabimeve
Të gjitha gabimet duhet të njihen dhe të ndreqen menjëherë sapo janë vënë re. Botimi i një ndreqje gabimi online është i ndryshëm nga botimi i një ndreqje gabimi në median tradicionale. Nëse kemi të bëjmë me një gabim të vogël (shenja pikësimi, rend fjalësh, etj) ai mund të korrigjohet duke hequr thjesht gabimin. Në rast se gabimi ka të bëjë me një fakt, ose kur ai ndryshon kuptimin e artikullit, atëhere duhet botuar korrigjimi i plotë duke bërë të qartë gabimin fillestar. Kjo mund të bëhet duke shtuar një link krahas ndreqjes së gabimit. Në raste të tjera është mirë të kërkohet falje kur kemi të bëjmë me gabime të gazetarit ose të organit të medias. Në rastet kur ka versione kundërthënës të një artikulli dhe gazetari nuk është i sigurtë nëse është apo jo gabim, atëhere është më mirë të botohet një version tjetër i artikullit, ose mundësisht të shkrihen në një të dyja versionet në mënyrë që të shqyrtohen të dyja anët e problematikës. 
Interpretimi dhe përkthimi
Një gazetar lajmesh duhet të shmangë interpretimin e informacionit që jep. Ai duhet t’i përmbahet fakteve të verifikuara. Gazetarët duhet të informojnë publikun. Roli i tyre nuk është të manipulojnë opinionin. Nëse një gazetar dëshiron të paraqesë pikëpamjen e tij/të saj, ai ose ajo duhet të shkruajë një koment dhe ta cilësojë atë qartësisht si të tillë. Duhet bërë kujdes i madh kur një gazetar përkthen një material nga një gjuhë e huaj. 
Shpejtësia dhe saktësia

Shpejtësia asnjëherë nuk duhet t’i zerë vendin saktësisë së lajmit. Më mirë të jesh i dyti dhe të japësh një lajm të saktë sesa i pari dhe të jesh gabim.

Puna editoriale

Puna editoriale është kontrolli i fundit përpara se materiali të botohet. Redaktori ka për detyrë të ngrejë pyetje dhe të mos e pranojë një artikull derisa të gjithë elementët e tij të sqarohen. Nëse një gazetar nuk është i sigurtë për të gjitha faktet, atëhere shkrimi nuk duhet të botohet. Eshtë më mirë të pritet dhe të jesh i sigurtë se sa të botosh dhe të rrezikosh të jesh gabim. Asnjë artikull nuk duhet të botohet- pavarësisht afateve kohore të botimit- nëse nuk është kontrolluar nga pjesëtarët e stafit redaksional. Kontribuesi/korrespondenti/gazetari duhet të pyetet për rrethanat në të cilat ka ndodhur ngjarja, në mënyrë që të arrihet në një gjykim të balancuar të autenticitetit të lajmit.
Materiali multimediatik

Gazetaria online shoqërohet zakonisht nga foto, materiale audio dhe video dhe nga linke të jashtme. I gjithë materiali shoqërues duhet të jetë kredibël dhe autentik dhe duhet të jetë i rëndësishëm për lajmin. Gazetarët online duhet të jenë të ndërgjegjshëm për rreziqet që përfshihen kur materiali ndryshohet pa e bërë të qartë ndryshimin në tekst.

Aksesi global

Rezultatet e prodhuara nga media online mund të shfrytëzohen në nivel global dhe shpesh janë burime të rendësishme që ushqejnë edhe media të tjera. Duhet të jeni të ndërgjegjshëm për efektin e shumëfishtë të asaj që publikoni. Duhet të keni parasysh se interneti është një arkiv. 

Raste studimore nga rajoni
Një rast në Maqedoni: Website i stacionit TV më me influence dhe më i ndjekur në Maqedoni (me pikët më të larta) transmetonte një lajm duke thenë se kryetari i bashkisë së qytetit të Strumicës dhe pesë këshilltarë ishin burgosur. Lajmi pretendonte se policia i kishte arrestuar ata për korrupsion duke u përfshirë në pazare në fushën e ndërtimeve. Website lajmëronte se “Personat e burgosur u sollën në gjykatë duke filluar kështu procedimin ligjor”. Faktet ishin se policia i kishte nën arrest, por ata nuk ishin burgosur ende.
Udhëzim: Duhet të jeni shumë i sigurtë se njihni kuptimin e termave ekonomikë, politikë, ligjorë dhe të tjerë, që ju përdorni në lajmet tuaja dhe përdorini këto terma në mënyrën e duhur. Nëse ju përdorni terma jo të saktë, juve keqinformoni audiencën dhe shkaktoni konfuzion. Kjo është edhe një pasqyrë e keqe për ju si gazetar.

Një rast në Maqedoni: Një website maqedonas lajmëronte në 19 korrik 2008 se “duke filluar nga java e ardhshme, kur të hynte në fuqi ligji, vetëm dyqanet me licensë do të lejoheshin të shisnin pije alkolike. Në fakt, ndryshimi në ligjin për shitjen e pijeve alkolike hyri në fuqi në 1 shtator 2008, 6 javë më vonë.

Udhëzim: Faktet duhen kontrolluar dhe rikontrolluar. Një gazetar duhet të jetë i kujdesshëm kur merr informacion. Kontrollo informacionin të paktën dy herë. Nëse burimi i parë është gojor, kontrollo nëse informacioni është edhe i shkruar diku, ose konsultohu me një specialist. Duhet bërë çdo përpjekje që ajo që botohet të jetë e vërtetë.
Një rast në Serbi: Në shkurt të vitit 2006, shumë prej mediave në ish Jugosllavi botuan lajme se gjenerali Ratko Mlladic u arrestua. Megjithatë, ky lajm doli se ishte një spekullim, pa ndonjë burim zyrtar që të konfirmonte lajmin. Çdo televizion në Beograd e transmetoi një lajm të tillë, por ishte e pamundur të gjendej dikush të konfimonte lajmin. Media ndërkombëtare e dha lajmin duke iu referuar medias lokale duke e cilësuar si “burime jozyrtare”.
Udhëzime: sa më të rëndësishme dhe ekskluzive të duken lajmet, aq më tepër ato kërkojnë të zbatohet standarti i kontrollit të dyfishtë që përdoret për çdo lajm. Gazetarët nuk duhet të përfshihen nga dëshira të jenë të parët që japin lajmin. Kur bëhet fjalë për lajme të rëndësishme çdo media do ta marrë lajmin dhe do ta përhapë atë. Përhapja e informacioneve false dhe të pasakta mund të shkatërrojë kredibilitetin e organit mediatik dhe të shkaktojë konfuzion dhe zemërim në mesin e publikut.
Një rast në Serbi: Në korrik të vitit 2006, një website i cili pretendonte të ishte B92, botoi një lajm mbi një kafe në Beograd e cila quhej “Osama” dhe që kishte ndryshuar emrin që të mos ofendonte personelin e ambasadës amerikane në atë qytet. Lajmi ishte shkruar në mënyrë të tillë që dukej si i besueshëm dhe adresa e internetit ishte ndryshuar që të jepte përshtypjen se lajmi vinte vërtet nga një site i respektueshëm dhe i besueshëm si ai i B92. Gazeta e përditshme Kurir ishte e para që reagoi ndaj këtij lajmi dhe invetsigimi i gazetarit të saj zbuloi se kafe “Osama” nuk kishte ekzistuar ndonjëherë. Megjithatë Kurir ende besonte se informacioni fillestar kishte ardhur nga B92 dhe iu referua atij si i tillë. Ky lajm u mor nga Ananova dhe u botua në seksionin e saj Quirkies. Pas kësaj, ky lajm u përhap me të shpejtë në të gjithë botën dhe u botua dhe u transmetua nga disa media të rëndësishme në Ballkan, së bashku me një numër website ndërkombëtarë, gazeta, stacione televizive dhe radiofonike. Kjo histori e rreme ishte krijuar nga “Ilegalni poslasticari” (Guzhinierët e paligjshëm të ëmbëlsirave) për të treguar se praktikisht të gjitha mediat do të mund të botonin një lajm të rëndësishëm pa kontrolluar më parë faktet. B92 vazhdoi me një program të vetin duke treguar se si u zbulua kjo histori e rreme. Gjithësesi, nëse bën një kërkim në internet me fjalën “kafe Osama në Beograd” do të gjesh një seri lajmesh të botuara, por që ende nuk mbajnë informacionin se kjo histori ishte e rreme.
Udhëzim: Gazetarët e kanë për detyrë të kontrollojnë në detaje për t’u siguaruar se lajmi është i saktë dhe nuk duhet thjesht të ndjekin lajmet e të tjerëve. Nëse gazetarët do të kontrollonin burimin e pretenduar të lajmit atëhere do të gjenin se lajmi fillestar nuk ishte autentik. Gazetarët duhet të jenë të ndërgjegjshëm se adresat e internetit mund të maskohen në mënyrë të tillë që të duken autentike. E vetmja mënyrë që u mbetet gazetarëve të jenë të sigurtë mbi atë që ka ndodhur është ose të investigojnë vetë ose të kenë dy burime të pavarura për të verifikuar.
Një rast në Rumani: Në janar të vitit 2008, një gazetë skandalesh rumune botoi një lajm që pretendonte se një grua dhe vajza e saj ishin sulmuar në shtëpi nga qeni i tyre. Gruaja rastisi që ishte e shoqja e një aktori që kishte vdekur jo shumë kohë më parë. Artikulli, i cili fillimisht doli në versionin online të gazetës, nuk e jepte burimin e informacionit, kurse nga ana tjetër ai nuk kishte as edhe emrin e autorit të shkrimit. Një ditë më vonë gazeta botoi një përgënjeshtrim dhe këtë radhë duke cituar burimet. Qeni nuk kishte sulmuar nënën dhe vajzën e saj, siç ishte shkruar më parë, por ai kishte lehur sepse ishte shqetësuar nga të qarët e vajzës e cila nuk ndjehej mirë. Përgënjeshtrimi kishte edhe një njoftim në anë të tij duke treguar emrin e gazetarit që kishte shkruar artikullin.
Udhëzim: Lajme me burime të paditura dhe të paverifikuara mund të çojnë në përfundime të gabuara. Gazetarët duhet që gjithmonë të kontrollojnë faktet nga të paktën dy burime të pavarura dhe të jenë të sigurtë se ajo që ata po botojnë është e vërtetë. Nëse gazetari që kishte shkruar lajmin do të kishte bërë të paktën një telefon, atëhere ai do ta kishte ditur se nuk bëhej fjalë për ndonjë sulm nga ana e qenit. Më mirë të jesh i dyti dhe të botosh një lajm të vërtetë, se sa i pari dhe të jesh gabim. Në këtë rast, të qënit i parë do të thoshte edhe të qënit gabim. Nëse gazetarët do të prisnin për konfirmim atëhere ata do t’i kishin kursyer vetes problemet e botimit të një lajmi të pavërtetë.

Një rast në Bosnje: Në fillim të korrikut 2008, botuesi online i lajmeve Sarajevo-x.com botoi një lajm mbi fertilizimin in vitro. Lajmi pretendonte se procedura e parë e këtij lloji kishte dalë me sukses në Bosnje dhe Hercegovinë në një klinikë private në Gradacac në vitin 2005 ose më vonë. Asnjë datë nuk jepej në të. Eshtë një fakt i njohur se fëmija i parë i lindur nga metoda e fertilizimit in vitro në Bosnjë Hercegovinë ka lindur në Sarajevo në 2 shkurt 2003. Në Republikën Srpska fëmija i parë lindi në 8 dhjetor të vitit 2003. Përpara pavarësisë, fëmija i parë që lindi në rajon ishte në Bosnjë në vitet 1980. Komentet e lexuesve për këtë lajm theksonin se ai nuk ishte i saktë, por asgjë nuk ndryshoi edhe pas kësaj. Një vështrim më nga afër i kësaj çështje zbuloi se kjo histori ishte ndërtuar për të promovuar klinikën private në Gradacac dhe të bënte reklamë për një simpozium të ardhshëm mbi riprodhimin njerëzor të organizuar nga e njëjta klinikë private. Artikulli përmbante edhe nje adresë email për të dërguar aplikime për simpoziumin.
Udhëzim: Çdo artikull komercial, i sponsorizuar ose që ka të bëjë me marrëdhëniet me publikun (PR) duhet të ketë një shënim të dukshëm se ai nuk është një artikull i balancuar dhe i paanshëm. Gjithësesi, edhe artikujt e sponsorizuar duhet të jenë të saktë. Ato nuk duhet ta marrin diçka sikur është një fakt kur ai nuk është i tillë. Redaktori i gazetës, website të cilët botojnë artikuj të sponosirzuar duhet t’u përgjigjen ankesave, të investigojnë shqetësimet e ngritura dhe t’ua bëjnë këtë të ditur lexuesve në rastet kur ka pasaktësi. Në rastet kur stafi redaksional merr ankesa mbi vlefshmërinë e informacionit të botuar, këto ankesa duhen investiguar. 
Një rast në Shqipëri: Lajmet nga Shqipëria raportuan mbi frikën në qytetin e Devollit pas shfaqjes në qytet të tonelatave të tëra me mbeturina plastike. Policia filloi investigimin se kush ishte përgjegjës për këtë. Njerëzit të shtyrë edhe nga frika e ndotjes së ambientit besuan se mbetjet plastike ishin toksike. U citua një oficer policie të kishte thënë se pothuaj 50 familje pretendonin se kishte qenë një kompani që kishte hedhur plastikën. Lajmi nuk kishte ndonjë fakt, por vetëm një seri dyshimesh të mbështetur nga fjalë dhe shprehje si “toksike”, “hedhje e paligjshme”, “kompani e paligjshme”. Pas botimit të lajmit kompania botoi një deklaratë që thoshte se plastika do të përdorej për riciklim. Lajmi ishte shkruar duke mos iu referuar asnjë burimi të pavarur dhe pa cituar kompaninë në fjalë. Do të kishte qenë më mirë të kishte citime nga ndonjë grup që merret me mbrojtjen e ambientit ose nga ndonjë ekspert i fushës. Në fund doli se ky shkrim ishte një artikull emocional i bazuar mbi zëra dhe frikë.
Udhëzim: Gazetari nuk duhet të lejojë asnjë paragjykim apo ndjenjë personale të luajë ndonjë rol në kryerjen e punës së tij. Ata duhet të jenë të ndershëm dhe të paraqesin të gjitha aspektet e ngjarjes. Duhet të trajtohet çdo informacion i rëndësishëm kur gazetari mbledh, konfirmon dhe krahason të dhënat. Gazetari duhet të jetë i ndershëm kur interviston njerëz dhe kur pasqyron informacion e marë prej tyre. Ata duhet të marrin parasysh të gjitha anët e rëndësishme të një problemi dhe të pasqyrojnë të gjitha pikëpamjet kryesore, edhe nëse ato do ta bënin më pak interesant lajmin. Interesat personale nuk duhet të kenë ndikim në gazetari dhe gazetarët duhet t’u rezistojnë presionit nga të tjerët, përfshirë këtu edhe shefat e tyre. Të gjitha faktet duhet të paraqiten në një mënyrë të balancuar dhe të gjithë ata që përfshihen në mbledhjen e fakteve duhet të trajtohen në mënyrë të ndershme. Roli i gazetarit është të mbledhë fakte të verifikuara dhe të lerë lexuesit të vendosin se çfarë të marrin prej tyre. Gazetari duhet të mbajë shënime për të gjitha ato që shkruan. Kjo mund të bëhet duke krijuar një arkiv personal me dokumentae, fakte dhe burime të tjera materialesh që kanë qenë të nevojshme për të hetuar dhe ndërtuar një lajm. Gazetari duhet të shpenzojë kohë për të gjykuar mbi të gjitha faktet, materialet dhe të dhënat përpara se të shkruajë një lajm. Por duhet të mbani parasysh se nëse një burimi informacioni i keni premtuar konfidencialitet, ju nuk duhet të mbani asnjë shënim të shkruar apo regjistrim elektronik që të zbulojë identitetin e burimit.
Një rast në Hungari: Manifestimi i homoseksualëve në mars në Hungari u sulmua nga ekstremistët e djathtë. Sulmuesit hodhën vezë kundër njerëzve që merrnin pjesë në paradën vjetore. Rreth 50 sulmues u kapën nga policia. Sulmuesit pretendonin se hedhja e vezëve bënte pjesë në lirinë e tyre të shprehjes dhe kjo gjë u citua në shtyp. Gjykata më vonë sanksionoi se hedhja e vezëve nuk mbështetej nga liria e shprehjes dhe ata që u arrestuan kishin kryer akte të paligjshme që përbënin rrezik për të tjerët, ndonëse protestuesit kishin hedhur vezë për të ushtruar lirinë e tyre të shprehjes. Lajmet e botuara më vonë i referoheshin vetëm vendimit të gjykatës, por zgjodhën të botonin vetëm vendimin e final, duke thënë se ata që ishin arrestuar ishin liruar sepse hedhja e vezëve bënte pjesë në lirinë e shprehjes. Asnjë ndreqje gabimi nuk u bë. 
Udhëzim: Citimet që redaktohen apo shkurtohen mund ta ndryshojnë rrënjësisht  kuptimin e asaj që ka dashur të thoshte personi i cituar. Një gazetar ka përgjegjësinë të sigurohet se citimi është i saktë dhe përfaqëson atë që donte të thoshte personi në fjalë. Nëse ka ndonjë rrezik që një citim i shkurtuar të keqinformojë audiencën, atëhere duhet shtuar diçka për kontekstin. Rregulli e do që të gjitha citimet që janë shkurtuar të shoqërohen nga një shpjegim për atë që është lënë jashtë dhe përse. Nëse ka ndonjë ankesë se kuptimi është ndryshuar, gazetarët duhet të ofrojnë të drejtën e replikës nëse del se ata kanë qenë gabim.
Një rast në Maqedoni: Një website maqedonas akuzoi kryetarin e bashkisë së Shkupit se kishte lënë pas dore parqet e qytetit dhe lulishtet. Nuk kishte citime, as komente nga ana e publikut dhe as komente nga zyra e kryetarit të bashkisë. Një lajm tjetër akuzonte një universitet privat se kishte bllokuar studentët dhe nuk i linte ata të ndryshonin institucion. Nuk kishte komente nga studentët, stafi ose administratorët. Më pas doli se pronari i website ishte i lidhur me pronarin e një universiteti rival.
Udhëzim: Duhet të siguroheni se keni përfshirë të gjitha aspektet e lajmit.

Një rast në Bullgari: Në shkurt të vitit 2007 u shkrua një artikull në lidhje me historinë e gjatë të pesë infermiereve bullgare dhe një doktori palestinez, të cilët kaluan më tepër se 8 vjet në burgjet e Libisë pas akuzave se kishin infektuar qëllimisht qindra fëmijë libianë me HIV. Shkrimi ishte mbi një letër dërguar udhëheqësit të vendit veriafrikan nga kryeministri sllovak. Sipas lajmeve sllovake, kryeministri i kishte quajtur mjekët e burgosur në atë kohë “kriminelë”. Duke përdorur fjalën “kriminelë”, kryministri në mënyrë indirekte njihte dënimin me vdekje për 6 mjekët që kishte dhënë gjykata libiane. Letra në fjalë ishte shkruar në sllovakisht, gjë që rezultoi të ishte edhe problemi i vërtetë në lidhje me lajmin. Zyrtarët thanë se fjala “pachatelov” e cituar në artikull kishte më shumë se një kuptim, d.m.th. “kriminel” dhe “të akuzuar”. Ambasadori sllovak në Sofje u dërgoi një letër të gjitha mediave bullgare, duke deklaruar se lajmet ishin një keqinformim. Gazetarët e botuan menjëherë vërejtjen zyrtare në website e tyre. Por më vonë vendosën të kontrollojnë domethënien e fjalës “pachatelov”. Doli se ishte shumësi i “pachatel”. Në bazë të fjalorit Collins të gjuhës angleze, dhe fjalorëve bullgarisht-sllovakisht, sllovakisht-bullgarisht, anglisht-sllovakisht, sllovakisht-anglisht, bullgarisht-anglisht dhe anglisht-bullgarisht, fjala në sllovakisht për termin i akuzuar është “obzalovany”. Përkufizimet në të gjithë këto fjalorë treguan se i akuzuari është një person kundër të cilit është ndërmarrë një veprim në gjykatë. Dhe kriminel një njeri që ka kryer (ose është dënuar ligjërisht) për një krim. Dallimi është i qartë. Më vonë kryeministri sllovak i kërkoi të falur kolegut të tij bullgar për keqkuptimin në lidhje me deklaratën e tij.
Udhëzim: Duhet të jeni absolutisht të sigurtë për kuptimin e një fjale kur kemi të bëjmë me përkthime nga një gjuhë në tjetrën. Nëse ka ndonjë dyshim boto përkufizimin që jepet në fjalorin tuaj, kështuqë lexuesi mund të vendosë vetë.

Diversiteti i mendimeve 

Një organ mediatik duhet ta njohë dhe ta kuptojë audiencën të cilës i drejtohet. T’ia arrish kësaj është e rëndësishme të kesh një staf të larmishëm. Gazetarët duhet të jenë të përkushtuar për të kuptuar botën duke patur parasysh se ka shumë gjëra që janë të ndryshme nga ata vetë. Komunitetet janë një mozaik i larmishëm dhe media ka nevojë ta pasqyrojë atë duke i dhënë zë atyre që nuk kanë.
Pika kyçe

● pasqyrimi i kuptimeve të ndryshme duke i dhënë vendin, konsideratën dhe proporcionin e duhur të gjitha shtresave të shoqërisë
● t’u ofrohet hapësirë grupeve të ndryshme sociale me qëllim që ata të shprehin pikëpamjet e tyre
● duhet të jeni gjithmonë të kujdesshëm në lidhje me gjuhën e urrejtjes

● duhet që gjithmonë të shpjegoni kontekstin nëse diversiteti është pjesë e shkrimit që do të trajtoni

● kur trajtoni probleme sociale gazetari duhet t’i shërbejë të gjithë audiencës dhe shoqërisë dhe duhet të dëgjojë të gjitha palët

● përpiquni të mos paraqisni vetëm një pikëpamje ose një aspekt specifik të problemit. Nëse kjo nuk mund të shmanget sigurohuni të mos paraqesni shtrembër pikëpamjet e kundërta

● pyesni njerëzit që intervistoni se si duan të identifikohen dhe referojuni atyre në atë mënyrë në të gjithë shkrimin

● duhet të njihni dhe pranoni stereotipet dhe paragjykimet tuaja dhe sigurohuni që ato të mos prekin shkrimin tuaj

● evitoni shprehje të tilla si “siç dihet” dhe “është e qartë se” sepse ato mund të mbështesin paragjykime dhe mund të përforcojnë qëndrime të caktuara në mesin e lexuesve

● kur përdorni materiale nga burime të tjera, të tilla si agjensi lajmesh, sigurohuni të hiqni çdo koment paragjykues
● parafrazoni të intervistuarit tuaj në mënyrë që të shmangni gjuhën e urrejtjes ose një gjuhë ofenduese. Nëse citoni dhe ju duhet të përdorni fjalë që mund të jenë ofenduese për disa, përmendni se citimi konsiderohet si ofendim për ata (kjo është shtesë konteksti)

● kujtoni se të gjithë anëtarët e të gjitha grupeve etnike janë individë me opinione dhe përvoja të ndryshme

● mos trajto përfaqësuesin e një grupi si të ishte i gjithë grupi

● vërini problemet etnike në kontekstin e caktuar kur bëhet fjalë për probleme sociale

● përfshini zërat e minoritetit, të grave, në nivel kombëtar dhe fetar, si burime në të gjitha problemet dhe jo vetëm për shkrime specifike për to

● jepini zë anëtarëve të komuniteteve dhe jo vetëm udhëheqësve të tyre

Diversiteti i mendimit në gazetari është thelbësor për të siguruar se ne i shërbejmë dhe pasqyrojmë të gjithë audiencën. Gazetarët duhet të ofrojnë një shërbim të balancuar, që konsiston në një gamë të gjerë problematikash dhe pikëpamjesh, në transmetim në një kohë të përshtatshme, dhe për të gjitha informacionet ato duhet të përpiqen të pasqyrojnë një spektër të gjerë mendimesh dhe të shqyrtojnë të gjithë prirjet më të rëndësishme të mendimit me qëllim që asnjë pjesë e audiencës dhe e komunitetit të mos mbetet e pa përfaqësuar.
Shoqëritë tona karakterizohen nga diversiteti. Diversiteti mund të jetë ai i etnisë, i ngjyrës së lëkurës, i orientimit seksual, i preferencave politike, i përgatitjes arsimore, i origjinës sociale, i mendimit, ne të tërë jemi të ndryshëm dhe është larmia jonë ajo që krijon personalitetin e komunitetit tonë. Eshtë detyrë e çdo gazetari të pasqyrojë diversitetin e shoqërisë në lajmet që ai apo ajo transmeton.

Të pasqyrosh diversitetin do të thotë që nga dhënia e zërit grupeve shoqërore që janë injoruar deri te sigurimi i mbrojtjes së interesave të të gjitha shtresave sociale, kur trajtohen çështje të interesit publik. Të pasqyrosh diversitetin do të thotë t’i japësh gjithësecilit hapësirë dhe ta marrësh në konsideratë. Do të ishte me vlerë të kiheshin parasysh këto pyetje:
● Kush mungon në shkrim?

● Kush është audienca/targeti juaj?

● Kush është konteksti i shkrimit tuaj?

● Ku mund të shkojmë për të marë më tepër informacion?

● Kur është më e përshtatshme të përdorim identifikime raciale apo etnike?

● Përse përfshijmë apo përjashtojmë disa informacione?

● Si mund ta përfaqësojmë më mirë diversitetin e shoqërisë, në mënyrë të veçantë grupet e margjinalizuara dhe ato në nevojë?

Raste studimore nga rajoni
Një rast në Serbi: Shkrimi ishte mbi paradën e homoseksualëve dhe u botua menjëherë pas Gay Pride Day. Ai reflektonte pikëpamjet e ndryshme të partive mbi atë nëse parade e Gay Pride duhet të zhvillohej në Beograd. Megjithatë titulli i artikullit përfshinte në të fjalën “pederi”, i cili, në serbisht, është i ngjashëm me fjalën angleze “faggot”. Përveçse titulli ishte ofendues, teksti vazhdonte ta krahasonte paradën e Gay Pride si të njëjtë me atë të të droguarve ose të pedofilëve. Nuk kishte asnjë koment nga organizatat e homoseksualëve.

Udhëzim: Cilidoqoftë objekti i shkrimit, të gjitha palët duhet të pyeten në mënyrë që të japin mendimin e tyre. Kjo është mënyra e vetme se si shkrimi mund të jetë i ndershëm me gjithësecilin. Sigurisht, një përjashtim mund të jetë vetëm në rastin kur një (ose më shumë) nga palët do të përdorte gjuhën e urrejtjes si pjesë të mendimeve të saj. Nga ana tjetër, gazetarët gjithashtu duhet të jenë të kujdesshëm kur zgjedhin fjalët; një zgjedhje e pakujdesshme e tyre mund të përforcojë stereotipet dhe të irritojë situatën.
Një rast në Maqedoni: Një website maqedonas kishte si titull “Romë, ju lutem mos bëni gjëra prej evgjitësh”. Shkrimi sihte mbi dy djem të rinj romë, të cilët vranë një burrë rom që punonte jashtë shtetit. Mendohej se vrasësit donin para, por nuk kishin gjetur asgjë në portofolin e tij dhe pastaj e kishin vrarë atë. Mesa duket ata i morën atij cigaret dhe çakmakun dhe pastaj ikën me vrap. Fjala “evgjit” është ofenduese në shoqërinë maqedonase për shkak të paragjykimeve ndaj romëve, të cilët preferojnë të quhen romë dhe jo evgjitë. Një numër NGO që përfaqësojnë romët e përshkruan artikullin si diskriminues.
Udhëzim: Duhet të jesh neutral dhe preçiz në zgjedhjen e fjalëve dhe të frazave. Duhet të jeni të kujdesshëm për të shmangur ofendimet.

Një rast në Maqedoni: Një website maqedonas transmetoi një lajm mbi një bar në qendër të Shkupit, i cili u refuzoi 11 të rinjve romë të hynin brënda. Administratori shpjegoi , “Më vjen keq, por nuk mund të lejojmë hyrjen e romëve brënda sepse do të dëmtonin emrin e barit”. Ministri maqedonas i financave i ftoi të 11 romët të shkonin e të pinin kafe me të në të njëjtin bar ditën e nesërme. Këtë radhë administratori i lejoi romët të futeshin brënda. 

Udhëzim: I vendosni çështjet etnike në kontekstin e problemeve të tjera të shoqërisë- sociale, politike, ekonomike. Përpara kësaj, lerini mënjanë paragjykimet dhe stereotipet tuaja.

Stili, maturia dhe ofendimi
Ka lloje të ndryshme ofendimi dhe gazetarët nuk do të ishin kurrë në gjendje të kryenin punën e tyre në rast se nuk do të ofendonin asnjeri. Për shembull, të deklarosh opinionin tënd mund të shkaktojë ofendim për dikë tjetër, i cili mund të jetë tërësisht kundër mendimit tënd. Nuk duhet t’i shmangemi kësaj. Eshtë plotësisht brënda funksionit të detyrës së gazetarit të bëjë të ditura argumentet e tija mbi çështje të interesit publik. Por lloje të tjera ofendimi janë më seriozë dhe duhet që gjithmonë të shmangen. Për shembull, është gjithmonë e dënueshme t’i referohesh njerëzve me fjalë ofenduese mbi racën, ngjyrën e lëkurës apo orientimit seksual.
Gazetarët duhet të pasqyrojnë realitetet e botës ku jetojnë ndërsa, në të njëjtën kohë, të mbrojnë të rinjtë dhe grupet e tjera të pambrojtura nga çdo material që mund të ketë një ndikim negativ mbi zhvillimin e tyre.

Pika kyçe
● çdo gjë që bëni duhet të jetë editorialisht e justifikueshme
● sigurohuni të mbroni të rinjtë dhe personat e tjerë të pambrojtur, si subjekte të shkrimit dhe si audienceë
● duhet të paralajmëroni në lidhje me përshtatshmërinë e programeve për fëmijët dhe të përfshini shpjegime mbi arsyet se përse një material i caktuar mund të mos jetë i përshtatshëm

● duhet të jeni shumë të ndjeshëm në lidhje me trajtimin e temave që kanë të bëjnë me vuajtjet, dhimbjen, vdekjen dhe dhunën

● sigurohuni se po bëni mbulimin korrekt të një tematike pa e glorifikuar dhe pa e komercializuar subjektin

● shmangni nga përdorimi cilësime apo terminologji të papërshtatshme dhe sigurohuni se çdo element është editorialisht i justifikueshëm

● duhet të jeni të ndërgjegjshëm për ndjeshmëritë etnike, kulturore, seksuale dhe fetare dhe të jeni po ashtu të ndërgjegjshëm se këto ndryshojnë me kalimin e kohës

● një lajm është sensacional në një mënyrë të papërshtatshme nëse personi për të cilin bëhet fjalë reduktohet në një objekt. Gazetari duhet t’i kushtojë gjithmonë kujdes ndjenjave të atyre që trajtohen

● kur ofroni link për gazetarinë online, gazetari duhet të jetë i sigurtë se klikimi i parë në adresën e organit të tuaj mediatik nuk të çon në një material që do të ishte i papërshtatshëm për site tuaj
● materialet e cilësuara veçanërisht të ndjeshme duhen vënë në kontekst dhe të justifikohen editorialisht

Problemet që kanë të bëjnë me stilin dhe maturinë ndryshojnë, për shembull në varësi të ndjeshmërive kulturore dhe fetare dhe këto, nga ana e tyre, mund të ndryshojnë me kohë. Gazetarët duhet të jenë të ndërgjegjshëm për këtë dhe të jenë të ndjeshëm ndaj saj.
Gazetarët nuk duhet të përqeshin askënd; ata duhet të respektojnë standartet bazë të një stili të mirë dhe duhet të jenë të aftë të justifikojnë çdo zgjidhje editoriale që ata bëjnë. Gazetarët duhet të jenë të ndërgjegjshëm për profilin e medias për të cilën punojnë dhe për nevojat dhe ndjenjat e audiencës së tyre. Nëse një gazetar merret me një problem veçanërisht të ndjeshëm, ata duhet të konsultohen me redaktorët e tyre përgjegjës që të jenë të sigurtë se të gjithë elementët janë marrë në konsideratë.
Gazetari që punon për versionin online duhet të ketë në mendje se lajmet e tij mund të lexohen gjatë 24 orëve, dhe gjatë 7 ditëve të javës. Ata duhet të jenë të ndërgjegjshëm se fëmijët dhe personat vulnerable mund ta shikojnë këtë material në çdo kohë.
Në rastet kur gazetari mund të jetë i detyruar të botojë material që konsiderohet si joetik atëhere krahas tij duhet të shtohet një shpjegim për kontekstin në mënyrë që njerëzit të ndihmohen të kuptojnë problematikën. Nëse bëhet një gjë e tillë ajo duhet të bëhet vetëm për hir të interesit publik. Gazetarët duhet ta bëjnë të qartë për audiencën se kjo gjë është mare parasysh dhe se vendimi për të botuar është i bazuar mbi interesin publik. Audienca mund të paralajmërohet se ajo që është botuar ose ajo që lexuesi shikon ose lexon mund të shkaktojë ofendim.

Një lajm është i papërshtatshëm nëse dikush nga njerëzit të cilit ai i referohet merret thjesht si objekt. Kjo është në mënyrë të veçantë e tillë nëse lajmet mbi vdekjen ose vuajtjen mendore të një personi shkojnë përtej interesit publik dhe kërkesave të arsyeshme të publikut për informacion.

Gazetarët që punojnë me versionet online duhet të jenë të ndërgjegjshëm për rreziqet që fshihen në link e ndryshme dhe shkrimet e tyre nuk duhet të lidhen me materiale ofenduese.

Gazetarët duhet të tregojnë një kujdes shumë më të madh kur merren me probleme që kanë të bëjnë me vuajtjen njerëzore, dhimbjen, vdekjen dhe dhunën. Të gjithë duhet të trajtohen me të njëtjin respekt, pavarësisht fesë, ngjyrës, besimit ose vendndodhjes gjeografike. Gazetarët duhet të jenë të ndjeshëm kur merren me njerëzit e vdekur.
Ofendimi dhe liria e shprehjes

Gazetarët duhet të kenë gjithmonë kujdes në lidhje me përpjekjet për të kufizuar lirinë e tyre editoriale nga ata që thonë se mbulimi që i bën gazetari një lajmi është ofendues për shkaqe kulturore ose fetare. Një test i mirë është kur ofendimi shkaktohet nga komentet mbi kondicionin fizik të një personi, të tilla si handikapi, raca, mosha, seksi, statusi financiar, etj. Megjithatë, duhet të jeni të kujdesshëm kur njerëzit përpiqen të përdorin fenë ose bindjet politike për të kufizuar korrektësinë gazetareske. Ju nuk duhet të shqetësoheni edhe aq në lidhje me atë se çfarë mendojnë njerëzit, por përkundrazi duhet të jeni të matur në lidhje me atë se çfarë janë ata. Raca, feja, kombësia, orientimi seksual dhe statusi familjar duhet të përmenden nga gazetari nëse ka një rëndësi thelbësore në tregimin e të tërë lajmit.
Televizioni ka një traditë të gjatë dhe të konsoliduar mirë të politikave të saj për të tërhequr vëmendjen e publikut familjar. Një prag (koha pas së cilës quhet e pranueshme të shfaqet një material për publikun adult) i pranueshëm nga të gjithë e kufizon shfaqjen e materialit me përmbajtje për publikun adult pas ores 9 pm.

Raste studimore nga rajoni
Një rast në Kroaci: Në 2004 u bë publike një video seksi e një këngëtari të famshëm kroat. Nje website botoi foto dhe klipet video si një publicitet spektakolar për të shtuar vëmëndjen e publikut. Pas disa orësh videot dhe fotot u hoqën, por dëmi u bë dhe video tani mund të shihet pa pengesë nga të gjithë online. Pas këtij rasti, dolën edhe video të tjera mbi persona të njohur publikë. Problemi qëndronte se videot ishin material për përdorim privat dhe në ta nuk kishte asnjë interes publik. Ndonëse personat e përfshirë ishin persona publikë, ata kanë të drejtë për privatësi. 
Udhëzim: Nëse ndeshni në një video, foto ose materiale të tjera që mund të rrisin numrin e vizitorëve të website tuaj, atëhere duhet të kontaktoni personat e përfshirë në të për të marrë pëlqimin e tyre. Nëse ata nuk e japin këtë pëlqim ju gjithësesi mund të shkruani një lajm për ekzistencën e tyre dhe për komentet e njerëzve të përfshirë në të por pa treguar asnjë imazh. Më e rëndësishmja nga të gjitha është nëse përgatitja e këtij materiali përfshin në vetvete ndonjë interes publik. Nëse jo atëhere nuk keni asnjë bazë për të bërë të kundërtën.

Një rast në Hungari: Një gazetar kritikoi pikëpamjet dhe propozimet e një politikani hungarez, por duke u tallur me emrin dhe dukjen e tij fizike. Politikani e çoi në gjyq agjensinë e lajmeve dhe kërkoi një dëmshpërblim prej € 8.000 për shpifje. Gjyqi vendosi se agjensia e lajmeve kishte dhunuar personalitetin e politikanit duke u tallur me emrin dhe dukjen e tij fizike (jo për arsye të politikave dhe pikëpamjeve të tij). Agjensisë së lajmeve iu desh të paguante shumën e kërkuar të parave.

Udhëzim: Ju mund të analizoni qëndrimet dhe mendimet e një politikani (idetë), por është e rrezikshme të sulmoni një gazetar mbi dukjen e tij apo të saj dhe emrin (fizike). Përsëri, ju duhet të llogarisni gjithmonë nëse ajo që po botoni është në interes publik apo jo.
Një rast në Maqedoni: Një website botoi fotot provokative të një modeleje 15 vjeçare me një bluzë të çkopsitur. Website e shmangu përgjegjësinë duke thënë se shfaqja e fotove erotike ishte kryer nga një agjensi dhe ato foto ishin botuar me lejen e nënës së modeles dhe të agjensisë së modeles. Website të tjera e kritikuan vendimin, por edhe ato i botuan fotot. Fotot u shfaqën në faqet e para të website.
Udhëzim: Një gazetar duhet të shfaqë imazhe të përshtatshme që tregojnë një ngjarje dhe paraqesin të vërtetën pa glorifikuar ose komercializuar tematikën. Vetëm duke vepruar kështu do të ecet në drejtimin e duhur. Përsëri, gjithmonë duhet kontrolluar se ajo që ju propozoni të botoni botohet vetëm në interes të publikut.

Një rast në Bullgari: Në prill të vitit 2000, Televizioni Kombëtar Bullgar tregoi pamje të ekzekutimit me prerje koke të një ushtari rus nga ana e kryengritësve çeçenë në orarin me shikueshmëri më të madhe. Shumë prindër e shprehën hapur shqetësimin e tyre duke argumentuar se sa turbulluese kishin qenë ato pamje për fëmijët e tyre. Gjithë komuniteti i gazetarëve në Bullgari u ngrit kundër imazheve të shfaqura në BNT. Kjo gjë u dënua edhe nga shtypi i shkruar dhe kanalet e tjera televizive duke arsyetuar se ishte tërësisht e papërshtatshme dhe joetike të tregoheshin pamje të tilla në lajmet e mbrëmjes dhe se dikush duhej të mabnte përgjegjësi.
Udhëzim: Vini re pragun. Kujtohuni se të rinjtë dhe personat vulnerabël mund të ndjekin programet televizive në çdo kohë. Përdorni vetëm imazhe grafike nëse është thelbësore të tregohet ngjarja dhe nëse kjo është në interesin publik. Kishte shumë mënyra nëpërmjet të cilave BNT ta kishte trajtuar këtë ngjarje, një nga këto mund të ishte paralajmërimi i shikuesve për llojin e materialit viziv.

Ndershmëria, privatësia dhe pëlqimi

Një gazetar nuk duhet asnjëherë ta cënojë privatësinë pa pasur arsye të shëndosha për ta bërë këtë. Ne duhet të respektojmë në mënyrë të ndershme individët dhe aty ku është e mundur ne duhet të marrim pëlqimin në formën e një prove, duke preferuar formën e shkruar apo edhe të regjistruar. 
Pikat kyçe
● duhet të jeni gjithmonë të ndershëm me të gjithë personat e përfshirë në ngjarjen që po mbuloni

● nuk ka ndershmëri pa saktësi dhe nuk ka saktësi po ndershmëri

● bisedat, korrespondenca dhe të dhënat private nuk duhet të bëhen publike pa marrë më parë pëlqimin e personit

● çdo informacion mund të botohet nëse personi i interesuar ka dhënë pëlqimin e tij apo të saj. Gazetari duhet të kërkojë një konfirmim me shkrim për këtë
● gazetari duhet të tregojë të dyja anët e lajmit dhe t’ia lërë audiencës të vendosë mbi domethënien dhe të krijojë ajo vetë opinionin e vet mbi këtë
● gazetarët duhet të ofrojnë të drejtën e replikës kur një lexues do të kërkojë të rivendosë balancën në një lajm gazetaresk të botuar

● të gjitha përgjigjet duhet të botohen me ndershmëri, saktësi dhe të botohen sa më shpejt që të jetë e mundur

● në gazetarinë online, e drejta e replikës duhet të ofrohet si link krahas lajmit fillestar

● kur paraqiten aspekte të ndryshme të ngjarjes gazetarët duhet të përpiqen të kontrollojnë nëse ajo që është thenë është e vërtetë apo jo

● prezumimi i pafajësisë duhet të zbatohet për të gjithë dhe fjalët duhet të përdoren në mënyrë të tillë që të mos sugjerojnë fajësi

● një person i akuzuar nuk duhet të paraqitet si fajtor përpara se të jeçet një vendim i tillë
● normalisht duhet të shmangim të pyesim dikë i cili nuk është në gjendje të japë pëlqimin e tij për pikëpamje mbi çështje që janë përtej aftësive të tij për t’u përgjigjur në mënyrën e duhur (nëse ata nuk janë të ndërgjegjshëm për shkallën e veprimit të tyre). Këta njerëz mund të jenë emocionalisht vulnerabël, viktima të krimit apo traumave, ose edhe me aftësi të kufizuara mendore për të kuptuar

● ne nuk duhet t’i ekspozojmë bashkëpunëtorët tanë ndaj rreziqeve gjatë kryerjes së punës së gazetarit

● gazetarët investigativë shpesh iu duhet të punojnë nën sipërfaqe, por një gazetar që mbulon lajme të përgjithshme duhet ta paraqesë veten si një gazetar që po kërkon informacion. Njerëzit reagojnë në mënyra të ndryshme kur ata mësojnë se jeni gazetar. Kjo lidhet me marrjen e pëlqimit të tyre

● organet e medias duhet të marrin pëlqimin e personave që intervistojnë; pëlqimi mund të merret edhe në formën e një leje të regjistruar me zë
● në situatën kur njerëzit janë filmuar në mesin e një turme ata shikohen si ilustrim i jetës së përgjithshme publike dhe në këtë rast nuk ka nevojë për marrjen e një leje

● gazetari duhet të informojë njerëzit rreth qëllimit të tij për të transmetuar, qëllimin dhe kontekstin, dhe gjithashtu duhet të bëjë të qartë se ai lajm nuk do të keqpërdoret ose të përdoret në një kontekst të ndryshëm

● gazetari nuk duhet t’i lejojë një bashkëpunëtori ta rishikojë dhe të redaktojë materialin që është përdorur. Duhet bërë e qartë qysh kur merret pëlqimi se bashkëpunëtori nuk do të ketë asnjë rol redaksional.

● pëlqimi është vullnetar, i qartë dhe në formën e një marrëveshje të hapur mbi atë që do të mbulohet nga media dhe kjo marrëveshje duhet të kërkohet nga gazetari mbi bazën e mirëbesimit

●  kur jeni në rolin e një redaktori të një website, e një gazetari ose producenti ju duhet të kontrolloni se i gjithë informacioni personal i botuar ka pasur më parë pëlqimin e personit të përfshirë në këtë lajm. Ndonjëherë kjo nuk ndodh- për shembull disa njerëz parapëlqejnë të mbajnë sekret detaje jo shumë të këndshme për veten e tyre, sip .sh. mosha e tyre, ose fakti që mund të kenë qenë në burg. Por mund të jetë e drejtë që këtë të dhëna të botohen. Përsëri edhe këtu duhet llogaritur interesi publik
● gazetari duhet ta bëjë të qartë se pëlqimi dhënë organit të medias do të thotë se përmbajtja do të transmetohet në të gjitha format mediatike të transmetimit
● privatësia do të shqyrtohet në përballje me interesin publik duke shqyrtuar rast pas rasti, duke pasur në mendje që të mos shkaktohet dëm. Për çdo situatë gazetari duhet të shqyrtojë nëse ka një arsye që lidhet me interesin publik që e bën të nevojshëm cënimin e privatësisë së dikujt 
● gazetari duhet të mbrojë jetën personale, integritetin, dinjitetin dhe ndjenjat e personit nga një ekspozim i pajustifikuar sensacional ose nga sugjerimet për kryerjen e një krimi

● ata që angazhohen në jetën publike, ose janë në vëmendjen e publikut, duhet të jenë të hapur ndaj investigimit të ndershëm publik, gjithë duke ruajtur jetën personale të këtyre individëve, derisa mos të ketë një interes publik që detyron për zbulimin e disa detajeve

● kur dikush në jetën publike bën një deklaratë që bie ndesh me sjelljen e tij private, atëhere gazetarët duhet të marrin në konsideratë nëse personi në fjalë ka abuzuar me të drejtën e tij për të ruajtur privatësinë
● fëmijët, viktimat e krimit apo të aksidenteve, personat vulnerabël dhe ata handikapatë apo të paaftë të mbrojnë vetveten ose të marrin pjesë në debate rreth pozitës së tyre duhet t’u ofrohet mbrojtje ndaj cënimit të privatësisë
● gazetarët nuk duhet të botojnë emrat ose detaje të tjera që mund të çojnë në identifikimin e e fëmijëve që kanë qenë viktima të krimit, veçanërisht të atij seksual

● media duhet ta konsiderojë privatësinë si një e drejtë themelore e njeriut dhe të respektojë mbrojtjen e të dhënave, dinjitetit njerëzor kundër mbikqyrjes, të drejtën e njeriut për të jetuar i pashqetësuar dhe të drejtën për të mbrojtur imazhin publik të personit
● identiteti virtual duhet të respektohet dhe të mos lidhet me emrin real
● informacionet mbi orientimin seksual, kushtet shëndetësore, përvojat apo detaje mbi prejardhjen etnike nuk duhet të botohen derisa gazetari të mos ketë pëlqimin ose derisa të mos ketë një interes publik të qartë për të përdorur informacionin

● një gazetar ka për detyrë të mbrojë identitetin e burimit anonim

Gazetarët kanë një detyrë të vështirë për të qenë të balancuar. Ata duhet të respektojnë privatësinë, por ata duhet të jenë edhe rigorozë dhe këmbëngulës në investigimin e problemeve që janë në interes të publikut. Kjo do të thotë se në disa raste është e nevojshme për një gazetar të kryejë një investigim që interferon me privatësinë e tjetrit. 
Interesi publik përfshin: pasqyrimin dhe zbulimin e një krimi, të hidhet dritë mbi sjellje të rrezikshme anti-sociale, korrupsionin ose padrejtësinë, të zbulohen paftësitë dhe neglizhencat dhe të përfshihet informacioni që u bën të mundur njerëzve të marrin vendime më të bazuara mbi çështje të rendësisë publike, të mbrohet shëndeti dhe siguria e njerëzve, të mbrohen ata nga mashtrimet si edhe pasqyrimi i problemeve të lirisë së shprehjes.

Rregulli më i rendësishëm është trajtimi i njerëzve në mënyrë të ndershme dhe me respekt. Ne gjithashtu duhet të jemi të qartë mbi motivet tona. Ne nuk duhet të kemi interesa personale në një investigim që ndërhyn në privatësinë e një personi. Justifikimi i vetëm është nëse kjo kryhet në emër të interesit publik dhe kur jemi sinqerisht të shtyrë nga vullneti për të hedhur dritë mbi veprat e ndaluara.
Gazetarët duhet të pyesin veten kush mund të jetë i interesuar të japë informacione mbi një problem dhe duhet të përpiqen ta kenë gjithmonë në mend këtë mendim me qëllim që të kenë një kuptim më të thellë mbi një ngjarje. Të gjitha përgjigjet duhet të pasqyrohen në mënyrë të ndershme dhe të saktë dhe të botohen në të njëjtën kohë me pretendimet. Një pretendim mund të jetë në interes të publikut dhe mund të ketë arsye të forat për ta besuar atë dhe për ta botuar.

Si në raste kur paraqesni një lajm pa komente, ashtu edhe kur shkruani një artikull që përmban pikëpamjen tuaj, audienca do të ndihet e mashtruar nëse ju do të shtrëmbëronit faktet ose do të paraqisnit mendimet e kundërta në mënyrë të pandershme.

Ndershmëria do të thotë t’u ofrosh një mundësi njerëzve për të dhënë përgjigje kur ata mendojnë se ju jeni gabim, edhe në rastin kur ju nuk jeni në një mendje. Kjo do të thotë gjithashtu të dëgjohen pikëpamjet e kundërta dhe të përfshihen ato në gazetari. Kjo nuk do të thotë të përsëriten gënjeshtra dhe shtrëmbërime për të arritur te paraqitja e barabartë dhe sa për sy e faqe e mendimeve të kundërta, edhe kur faktet në mënyrë fare të qartë mbështesin vetëm një pikëpamje. Në fund të funit, ndershmëria vjen nga një gjendje mendore. Duhet të jemi të ndërgjegjshëm se cila është shtysa jonë dhe duhet të jemi gjithmonë të gatshëm të dëgjojmë edhe ata me të cilët kemi mendime të ndryshme. 
Rregulli i parë për të komunikuar është të dëgjosh tjetrin- ne mund të mësojmë më tepër nga njerëzit që thonë se e kemi gabim se sa nga ata që janë të një mendje me atë që kemi thënë.

Media duhet ta konsiderojë privatësinë një të drejtë themelore. Mbrojtja e të dhënave personale, mbrojtja e dinjitetit njerëzor, mbrojtja ndaj mbikqyrjes dhe e drejta për të jetuar të pashqetësuar duhet të respektohen nga gazetarët.
Fëmijët, viktimat e krimit dhe të aksidenteve, njerëzit vulnerabël dhe handikapatë dhe ata që nuk janë në gjendje të mbrojnë veten e tyre ose të kontribuojnë në debate mbi pozitën e tyre, duhet t’u ofrohet mbrojtje që mos t’u cënohet privatësia.
Ata që marrin pjesë dhe zgjidhen në poste publike dhe janë të angazhuar në procesin e formimit të opinionit publik përmes aktivitetit politik, duhet të jenë të hapur ndaj investigimit të ndershëm dhe korrekt mbi veprimtarinë e tyre. Gjithësesi, jeta e tyre private duhet të mbetet private derisa të mos ketë një interes publik në zbulimin e prirjeve të sjelljes që mund të hyjnë në konflikt me detyrën publike të tyre.

Privatësia nuk duhet të cënohet pa patur arsye të forta për ta bërë këtë. Balanca midis të drejtave të individit për privatësi, të drejtat e të tjerëve për liri të shprehjes, liri të informacionit dhe e drejta për të pyetur, mbahet mbi një vijë shumë të hollë. Botimi i informacionit duhet të bëhet në bazë të testit nëse kjo është në interes të publikut.
Gazetari duhet të sigurojnë që njerëzit të njohin përse dhe si ata do të pyeten për të dhënë kontributin e tyre dhe nëse ky material për të cilin ata kanë kontribuar do të botohet. Përjashtimi i vetëm këtu është nëse botimi i këtij materiali është në interes të publikut dhe që një interes i tillë kërkon një punë investigative dhe të fshehtë.

Disa herë është në interes të publikut të mos i tregohet një kontribuesi i tërë qëllimi i programit.

Gazetari duhet t’i tregojë kontribuesit se ekziston mundësia që materiali të mos përdoret ose që mund të përdoret edhe në programe të tjera lajmesh, të transmetuara nga i njëjti organ mediatik. Kjo është veçanërisht e rëndësishme në rastet kur organet e medias transmetojnë ose botojnë për operatorë të ndryshëm.

Nëse dikush refuzon të kontribuojë, gazetari duhet të marrë parasysh nëse do të ishte e përshtatshme që ai t’ia bënte këtë të qartë lexuesve. Ndonjëherë është e nevojshme të nënvizohen kushtet të cilat vuri kontribuesi në këmbim të bashkëpunimit të tij. Gazetarët duhet të mbrojnë privatësinë e kontribuesve dhe të sigurojnë qe asnjë informacion personal të mos botohet.
Prezumimi i pafajësisë
Prezumimi i pafajësisë duhet të zbatohet për të gjithë njerëzit. Të dyshuarit për krime duhet të referohen, në më të shumtën, me inicialet e emrit të tyre përpara se të jepet vendimi përfundimtar. Në rast se kemi të bëjmë me të rinj nën moshë që kanë kryer krime, atëhere të dhënat për emrat e tyre apo ndonjë formë identifikimi tjetër duhet të jetë e kufizuar edhe pas dhënies së dënimit.

Pseudonimet

Pseudonimet dhe identiti online duhet të mbrohen nga privatësia. Identiteti real nuk duhet  asnjëherë të zbulohet nga shërbimi i providerit. 
Të dhëna delikate

Të dhënat delikate duhet të trajtohen në një mënyrë të kujdesshme. Informacioni mbi orientimin seksual, kushtet shëndetësore, fenë, prejardhjen kombëtare apo nga minoritetet etnike nuk duhet të botohen derisa gazetari të mos ketë një marrëveshje pëlqimi të shkruar. Në rastet e e njerëzve të rendësishëm publikë këto të dhëna duhet të botohen nëse ata vetë e bëjnë të ditur informacionin ose nëse ai ka vërtet një ndikim të madh në shoqëri.
Regjistrime të fshehta

Gazetarët nuk duhet të përdorin material të regjistruar pa dijeninë e personit, përderisa të mos ketë një nevojë absolute për këtë. Njerëzit duhet ta dinë paraprakisht nëse do të regjistrohet diçka. Përdorimi i kamerave të rrjetit online për të mbikqyrur dhe vëzhguar njerëzit është i ndaluar pa pëlqimin e tyre. (nuk shoh ndonjë mundësi tjetër këtu). Kujdes i madh duhet të tregohet kur vendoset të përdoret regjistrimi i bërë nga kamerat të instaluara në hapësirën publike. Gazetarët duhet të sigurojnë se për këtë ekziston një justifikim i bazuar mbi interesin public, i tillë si vëzhgimi i një aktiviteti kriminal të verifikuar.
Burimet anonime
Zakonisht burimet anonime duhet të shmangen. Megjithatë, ka raste kur është e nevojshme ose e dëshirueshme të mbrohet identiteti i një burimi. Për shembull, ndodh që aninimati i një burimi bëhet i nevojshëm për një burim me qëllim që të zbulohen sa më shumë akte kriminale. Nëse redaksia vendos që zbulimi i identitetit të një personi mund të shkaktojë shqetësime, atëhere është e pranueshme që ai burim mos të zbulohet me emër. Përpara se të zbulohet identiteti in jë burimi, redaktori duhet të sigurohet se gazetari nuk ka dhënë fjalën për të ruajtur anonimatin.
Politikat e privatësisë në website

Çdo website duhet të ketë një faqe të vetën- e lidhur me faqet e tjera të website- në të cilën lexuesit të mund të lexojnë mbi rregullat dhe politikat e kompanisë.  Politika e privatësisë duhet ta bëjë të qartë se çfarë audience mundet ose nuk mundet të bëjë në seksionin interaktiv të website, nëse ka ndonjë funksion pre-ose post moderues. Website për fëmijë duhet përmbushin kërkesa të veçanta për të siguruar privatësinë e tyre.
Jeta private, korrespondenca dhe bisedat private gjithashtu nuk duhet të bëhen publike përderisa të mos ketë një interes të qartë publik për ta bërë këtë. Vetëm fakti se mediat e tjera kanë raportuar mbi jetën private të dikujt nuk është një justifikim i mjaftueshëm për të bërë të njëjtin raportim.
Gazetarët nuk duhet të përdorin asnjë informacion rreth përdoruesve të mara nga database i website.

Paralajmërime

Gazetari duhet t’ia bëjë të qartë një kontribuesi se materiali për të cilin ai po kontribuon do të qarkullojë nëpër të gjithë globin. Disa mund të mos ta kuptojnë këtë. Nuk duhet shumë përpjekje për ta sqaruar këtë. Njerëzve u duhet thenë se lajmi do të botohet në internet, sepse ai do të mbetet aty përherë dhe mund të lexohet nga çdo kush, dhe jo vetëm në një ditë ose në një javë, siç ndodh me gazetat apo me transmetimet e radios e TV, por për çdo kohë. Kjo u duhet bërë e qartë kontribuesve kur është fjala për privatësinë e tyre.
Në rastin e website të gazetave, lajmet shpesh janë të njëjtat si në gazeta ashtu edhe në versionin online. Në disa raste, ata që citohen ose japin një intervistë nuk e kanë të qartë se ajo që ata thonë apo fotot e tyre mund të shikohen nga një audiencë në mbarë botën, sapo ato të botohet në internet. Ndonjëherë kjo mund të shkaktojë shqetësim te ata që përfshihen në këto intervista.

Gjuajtja e lajmit

Gazetarët nuk duhet të gjuajnë për tituj gazetash duke fabrikuar një situatë për të gjetur lajm, edhe pse mund të jenë të bindur se aty ka vërtet një lajm. Megjithatë, nëse një gazetar mund të provojë se investigimi është në interes publik, atëhere duhet të konsultohet me kryeredaktorin për të vendosur nëse botimi përbën dhunim të privatësisë së dikujt apo është pjesë thelbësore e mbledhjes së lajmeve. Cilidoqoftë qëllimi, gjithmonë duhet kërkuar leje përpara botimit. Përjashtim bëjnë rastet kur burimi refuzon të japë lejen, por tema e lajmit prek publikun dhe refuzimi ndaj lajmit dëmton individë, ose kur kërkimi i lejes mund të dëmtojë investigimin.
Trauma

Gazetarët e versionit online duhet të marrin lejen e njerëzve nëse ata duan të botojnë detaje në lidhje me jetët e tyre, veçanërisht kur lajmi është vazhdim i një përvoje traumatike.

Raste studimore nga rajoni
Një rast në Rumani: Në qershor të vitit 2008, media kryesore transmetoi lajme në lidhje me një mësuese, pamjet video intime të të cilës u nxorrën në internet. Ajo kishte filmuar veten ndërsa po kryente seks me burrin e saj. Video ishte në laptopin e tyre. Një lajm pretendonte se folderi ishte dërguar gabimisht në internet, ndërsa një lajm tjetër komentonte se laptopi ishte çuar për riparim dhe filmimi u nxorr në internet. Gruaja dhe burri i saj përgënjeshtruan se ata vetë e kishin nxjerrë në internet. Kur dikush njohu në film mësuesen atëhere u njoftuan edhe gazetarët lokalë. Pasi lajmi u bë publik, gruaja mori një leje dhe u largua nga vendi. Ajo kishte kohë që kishte ikur kur media kombëtare e mori lajmin dhe e ekspozoi atë ndaj një audiencë shumë më të gjerë. Media kombëtare e bëri emrin dhe fytyrën e saj publike, ndërkohë që të gjithë artikujt lidheshin me link me videon. Artikujt ngritën çështjen se sa e përshtatshme është për një njeri, në rastin tonë një mësuese që meson fëmijtë të bëjë gjëra të tilla. Media më liberale dhe veçanërisht revistat e grave, argumentuan se ajo që bën një person në privatësinë e shtëpisë së tij nuk ka ndonjë rendësi për profesionin. Por asnjë nuk ngriti çështjen se sa e përshtatshme është të zbulohet emir dhe fytyra e një personi për të nxitur shikueshmërinë e regjistrimeve private.
Udhëzim: Gazetarët duhet ta konsiderojnë të drejtën për privatësi si një rregull, dhe jo si një përjashtim. I vetmi përjashtim është kur nxjerrja e informacionit është një interes public. Në këtë rast, detajet intime të jetës private të një personi nuk kanë vlerën e një interesi public. Vetëm kur ato janë pjesë thelbësore e një lajmi atëhere gazetari duhet ta marrë në konsideratë ndërhyrjen në privatësinë e një personi dhe të botojë materialin pa marrë pëlqimin.
Një rast në Serbi: Një producent po punonte për një show në një TV serb që përmbante një filmim të shkurtër rreth gatimit. Ky program organizohej nga një aktor i famshëm serb i shoqëruar nga një publik me vajza të reja. Puna e producentit ishte të botonte tekstin e këtij episodi dhe tekstin për secilin prej të ftuarve pas çdo episodi. Video klipi i episodit u shoqërua me një foto galeri. Informacioni i botuar në website merrej nga detajet që kishin dhënë të ftuarit sipas formularëve të mbushur përpara se të fillonte programi. Ky informacion përmbante ditën e lindjes, informacion rreth punësimit dhe arsimimit dhe të dhëna të tjera personale. Këto të dhëna u përdorën për të përgatitur drejtuesin e programit në mënyrë që t’u drejtohej direkt të ftuarve të tij. Pas shfaqjes, një nga të ftuarat kërkoi që i gjithë informacioni rreth saj të hiqej nga website. Me gjasë, ndonëse ajo kishte pranuar të merrte pjesë në program (ajo mori pjesë në regjistrimin e prigramit dhe programi pastaj u transmetua), ajo nuk pranoi që informacioni rreth saj të botohej online. Producenti hoqi të tërë informacionin personal nga website, përveç atij që ajo vetë bëri të ditur gjatë programit. Më vonë producenti zbuloi se e ftuara e zemëruar nuk e kishte mbushur vetë formularin; ai ishte mbushur nga një prej miqve të saj. Përveç kësaj, më vonë u zbulua se të gjithë formularët e vajzave të ftuara nuk ishin formularë të marrë me pëqlim, prandaj ligjërisht  atom und të kishin kërkuar nqë çdo informacion rreth tyre të hiqej nga website.
Udhëzim: Kur është redaktor i një website, gazetari ose producenti duhet të kontrollojë që i gjithë informacionin personal që ata do të botojnë ka marrë më parë pëlqimin e personit të përfshirë. Ata duhet gjithashtu të kontrollojnë se edhe kur një person mund të ketë dhënë pëlqimin për një material të transmetohet nga TV ose radio, ai mund të mos ta japë pëlqimin për ta botuar këtë material online. Duhet të siguroheni se formularët rreth të dhënave personale ta thonë shprehimisht se ato do të botohen online.

Një rast në Serbi: Një grup vajzash 14 vjeçare në qytetin e Pirotit, në juglindje të Serbisë, kapën një vajzë tjetër nga shkolla e tyre dhe ushtruan mbi të dhunë fizike dhe seksuale. Ato e filmuan ngjarjen me një telefon cellular dhe i perhapsën imazhet në shkollë. Materiali filmik u mor nga media dhe u shfaq online, në shtypin e shkruar dhe ne TV. Disa stacione TV e transmetuan si material “bruto”. Edhe pse sytë e vajzës ishin të mbuluar ajo mund të njihej. Zyra e Prokurorit Publik paralajmëroi media të mos ta botonte ose ta transmetonte filmimin sepse mund të akuzoheshin për përhapje të pornografisë së fëmijëve.
Udhëzim: Identiteti i fëmijëve duhet të mbrohet, veçanërisht kur ata janë viktima të një krimi. Gazetarët duhet të jenë të kujdesshëm kur ekspozojnë detaje rreth viktimave të krimit. Gazetari duhet të përpiqet të ekspozojë vetëm detajet e nevojshme dhe të mbrojë viktimat e krimit të mos traumatizohen më tej.

Një rast në Maqedoni: Një website maqedonas botoi një lajm mbi përdhunimin e një fëmije 2 vjeç nga i kushëriri i tij minoren. Lajmi jepte emrin e kushëririt minoren, emrin e tij dhe germën e parë të mbiemrit të tij, lagjen e qytetit ku jetonte dhe tregopi një foto të shtëpisë ku dushohej se kishte ndodhur përdhunimi. Website jepte inicialet e fëmijës së përdhunuar dhe emrin e nënës së tij.
Udhëzim: Gazetari nuk duhet të botojë emrat apo çdo gjë tjetër që mund të çojë te identifikimi i fëmijëve që janë autorë apo viktima të krimeve seksuale ose të krimeve të kryera nga adoleshentë.

Një rast në Maqedoni: Një website maqedonas lajmëronte se policia kishte arrestuar 40 punonjës të autostradave, të cilët dyshoheshin se kishin marrë rryshfet deri në € 5 million. Website botoi fotot e dy policëve me maska dhe pistoleta që shoqëronin të akuzuarit në gjykatë. Fytyrat e të akuzuarve ishin të dukshme. Ky rast është ende i pazbardhur edhe pothuaj pas një viti nga ngjarja.

Udhëzim: një person i akuzuar nuk duhet të paraqitet si fajtor përpara se të jepet një vendim gjyqësor. Gazetarët duhet të mbrojnë jetën private të perosnit, integritetin, dinjitetin dhe ndjenjat e tij nga një ekspozim i ekzagjeruar dhe i pajustifikuar apo sugjerim se ka kryer një krim. Lajmi nuk duhet të përmbajë opinione në lidhje me rezultatin e një krimi ende të dyshuar dhe duhet të mbrojë ata që akuzohen dhe të jape detaje vetëm pasi gjykata të ketë dhënë vendimin e saj.
Një rast në Hungari: Një video u nxorr online një nga gazetat më të mëdha online në Hungari. Video ishte rreth një 11 vjeçari rom nga Rumani pa shtëpi, i cili jetonte nëpër rrugët e Budapestit. Fëmija shfaqte në video një sjellje të dhunshme, duke ngacmuar njerëzit, duke vjedhur para, duke pirë alkool dhe cigare. Pak ditë pasi u bë e njohur video fëmija u sulmua në rrugë. Sulmi i referohej videos. Fëmija u mor në mbrojtje dhe u kthye në Rumani.

Udhëzim: fëmijët duhet të mbrohen kur gjendja e tyre i ekspozohet gazetarëve. Në këtë rast nuk duhej të tregohej fytyra e fëmijës. Redaktori ka përgjegjësi për të siguaruar që lajmi i prodhuar mos të verë në rrezik fëmijën.

Përfundim
Të shkruash mbi duhëzimet editoriale që mbulojnë çështje të etikës është një process në zhvillim e sipër, i cili duhet të pasqyrojë çfarë është e pranueshme  dhe çfarë nuk është e pranueshme në një shoqëri që ndryshon. Media Centar Sarajevo e filloi këtë process në 2006 dhe e rishikoi dy here atë. Ky process duhet të jetë në zhvillim e sipër nëse udhëzimet që dalin prej i duam të mbeten të freskëta dhe të rendësishme.
Shënime

Do të doja të falënderoja të gjithë ata që punuan kaq shumë gjatë kursit të vitit 2008. Ata janë:

● Dejan Andonov_____Maqedoni

● Vitalie Hadei_________Moldavi

● Marko Herman_________ Serbi`

● Georgiana Ilie_________ Rumani

● Lejla Kalamujic__________ Bosnjë Hercegovinë
● Biljana Livancic_________ Bosnjë Hercegovinë
● Nihad Penava____________ Bosnjë Hercegovinë
● Anila Rrushi____________ Shqipëri

● Eva Simon____________ Hungari

● Margarita Stoyancheva__________ Bullgari

● Caslav Vujotic_______________ Mali i Zi

Dhe për mbështetjen e shkëlqyer nga ekipi i Media Centar Sarajevo:

● Goran Todorovic

● Slobodanka Dekic

● Elfid Pasovic

● Masa Hicisin-Dervisevic

Do të desha të falënderoj edhe Bob Egginton, një konsulent mbi strategjitë e medias dhe miku im i mire, për korrektimin që u bëri këtyre udhëzimeve, në mënyrë që ato të botoheshin në formën dhe stilin e shkruar nga pjesëmarrësit e renditur këtu më sipër.

David Brewer- Londër, shkurt 2009

